
Shri Krishnamuktakam

ஶ்ரீக்ரு’ஷ்ணமுக்தகம்

உதே³து ஹ்ரு’த³யாகாஶே மம ஹேரம்ப³பா⁴ஸ்கர: ।
உத்ஸாஹகமலோல்லாஸம் குர்வந் விக்⁴நஹிமம் நுத³ந் ॥
அப்⁴யர்தி²த: கமலஜேந பு⁴வோऽபநேதும்

பா⁴ரம் ப³பூ⁴வ வஸுதே³வஸுதோऽத்³பு⁴தாங்க:³ ।
தாதேந யோ வ்ரஜமநீயத கம்ஸபீ⁴த்யா

க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 1॥
நந்தே³ந நந்த³நதி⁴யா கில ரக்ஷ்யமாணோ

ய: பூதநாமநயத³ந்திகமந்தகஸ்ய ।
வாத்யாஸுரம் ச ஶகடம் து பதா³ பி³பே⁴த³
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 2॥

மாத்ரே ப்ரத³ர்ஶ்ய பு⁴வநம் விவ்ரு’தே நிஜாஸ்யே
க³ர்கே³ண நாமநி க்ரு’தே ஸஹ பூர்வஜேந ।

ஜஹ்நே மநாம்ஸி சரிதைத்ரேர்வ்ரஜவாஸிநாம் ய:
க்ரு’ஷ்ணோட³வதாத் ஸ ப⁴க³வாந் ஹ்ரு’த³யஸ்தி²தோ ந:॥ 3॥

து³ஶ்சேஷ்டிதேந ப³த ஸம்யமிதோ ஜநந்யா
பாஶைருலூக²ல உபாஸகலோகநிக்⁴ந: ।

ப⁴ங்க்த்வார்ஜுநௌ த⁴நத³ஜாவவதி ஸ்ம யோ வை
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 4॥

கோ³வர்த⁴நம் கி³ரிவரம் ஸமுபேத்ய வத்ஸாந்
ஸஞ்சாரயந் ஸஹப³லஸ்தது³பத்யகாஸு ।

யோ வத்ஸதா³நவமஹந் ப³கதா³நவம் ச
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 5॥

கோ³பாபி⁴காநஜக³ரோத³ரஸம்ப்ரவிஷ்டாந்
த்³ரு’ஷ்ட்வா ஸ்வயம் ப்ரஸப⁴மேத்ய க³ளே ப்ரவ்ரு’த்³த: ⁴ ।

ஶ்ரீக்ரு’ஷ்ணமுக்தகம்

ப்ராணைர்வியோஜ்ய தி³திஜம் ஸ்வஜநாநபாத்³ ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 6॥

ப்³ரஹ்மாணமாஶு பரித³ர்ஶிதயோக³மாயோ
யோऽமூமுஹத் க்ரு’தவயஸ்யகவத்ஸஸங்க: ⁴ ।

ப்ரீதஶ்ச ய:ஸபதி³ஸம்ஸ்துவதே ச தஸ்மை
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 7॥

பௌக³ண்ட³கம் வய உபேத்ய மநோஜ்ஞவேஷோ
வ்ரு’ந்தா³வநே து பஶுபை:ஸஹ சாரயந் கா:³ ।

யோऽஹந் ப³லேந ஸஹ தே⁴நுகதை³த்யமுக்³ரம்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 8॥

க்ரீட³ந் வநே ஸஹ்ரு’த³யை:ஸஹ கோ³பவேஷம்
ஜ்யேஷ்டே²ந ய:ஸபதி³ தா⁴திதவாந் ப்ரலம்ப³ம் ।

முஞ்ஜாடவீமுபக³தோऽக்³நிப⁴யாத³பாத் வாந் ।
க்ரு’ஷ்ணோட³வதாத் ஸ ப⁴க³வாந் ஹ்ரு’த³யஸ்தி²தோ ந:॥ 9॥

ய: காலியஸ்ய க³ருட³ஸ்ய கலிந்த³ஜாயா:
காலுஷ்யமேகபத³ ஏவ பதா³ ஜஹார ।

வஹ்நிம் ஸமந்தத உபாக³தமாபிப³த்³ ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 10॥

யோ யஜ்ஞவிக்⁴நகுபிதேந்த்³ரநியுக்தமேதை⁴-
ருத்ஸ்ரு’ஷ்டவாரிபரிபீடி³தமாத்மநாத²ம் ।

கோ³கோ³பவ்ரு’ந்த³மவிதும் த்⁴ரு’தவாந் மஹீக்⁴ரம்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 11॥

இந்த்³ரேண யோ க³தமதே³ந க்ரு’தாபி⁴ஷேகோ
கோ³விந்த³இத்யபி⁴ஹிதஸ்த்ரித³ஶைஸ்ஸமேதை: ।

நந்த³ம் ஜலேஶபுரநீதமுபாநயத்³ ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 12॥

ய: ப்ரு’ஷ்டநந்த³வசஸா க³தமர்த்யபு³த்³தீ⁴ந்
ஸ்வஸ்மிந் யதா²ர்த²மவக³ந்துமுதூ³ட⁴வாஞ்சா²ந் ।

ஆத்மஸ்வரூபமவபோ³த⁴யதி ஸ்ம கோ³பாந்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 13॥

ஶ்ரீக்ரு’ஷ்ணமுக்தகம்

வ்ரு’ந்தா³வநே சரதி சந்த்³ரகராபி⁴ம்ரு’ஷ்டே
வேணுஸ்வநஶ்ரவணமோஹிதவல்லவீபி: ⁴ ।

ராஸோத்ஸவம் வ்யதநுதாகி²லமோஹநம் ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 14॥

ய: ஶங்க²சூட³மவதீ⁴த³ப³லா ஹரந்தம்
வ்யோமம் ச கோ³பக³ணமத்³ரிகு³ஹாம் நயந்தம் ।

நந்த³ம் வ்யமோசயத³ஹேர்முநிஶாபதோऽமும்
க்ரு’ஷ்ணோட³வதாத் ஸ ப⁴க³வாந் ஹ்ரு’த³யஸ்தி²தோ ந:॥ 15॥

யோऽஹந்நரிஷ்டமஸுரம் வ்ரு’ஷபா⁴க்ரு’திம் ஸ்வாந்
ஸந்த்ராஸயந்தமபி கேஶிநமஶ்வரூபம் ।

ஶ்ரீநாரதோ³தி³தஸமஸ்தமஹாபதா³ந:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 16॥

அக்ரூரமாக³தமக்ரு’த்ரிமப⁴க்திபா⁴ஜம்
யோ மாநயந் ஸஹப³லோ மது⁴ராம் ப்ரயாத: ।

மார்கே³ ப்ரத³ர்ஶ்ய பரமம் மஹிமாநமஸ்மை
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 17॥

து³ர்வாதி³நம் ரஜகமாஶு நிபாத்ய குப்³ஜா -

ம்ரு’ஜ்வீம் விதா⁴ய ச ஸுதா³மகவாயகாப்⁴யாம் ।
த³த்த்வா வரம் ஸபதி³ ய: ப்ரப³ப⁴ஞ்ஜ சாபம்

க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 18॥
ஹத்வா க³ஜம் ஜ²டிதி ரங்க³க³த:ஸராம-
ஶ்சாணூரமுஷ்டிகமுகா²ந் விநிஹத்ய மல்லாந் ।

கம்ஸம் கு³ருத்³ருஹமஹந் ஸஹ ஸோத³ரைர்ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 19॥

க்ரு’த்வா ச ப³ந்த⁴நக³தௌ பிதரௌ விமுக்தௌ
நந்த³ம் விஸ்ரு’ஜ்ய ஸஹ ப³ந்து⁴ஜநைவ்ரஜாய ।

மாதாமஹம் யது³குலஸ்ய பதிம் வ்யதா⁴த்³ ய:
க்ரு’ஷ்ணோட³வதாத் ஸ ப⁴க³வாந் ஹ்ரு’த³யஸ்தி²தோ ந:॥ 20॥

க³ர்கா³த் க்ரு’தோபநயநோ வ்ரதமாஸ்தி²தோ ய:

kRRiShNamuktakam.pdf 3



ஶ்ரீக்ரு’ஷ்ணமுக்தகம்

ஸாந்தீ³பநிம் கு³ருமுபேத்ய க்³ரு’ஹீதவித்³ய: ।
தஸ்மை ம்ரு’தார்ப⁴கமதா³த்³க்⁴ரு’தபாஞ்சஜந்ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 21॥

ஆஶ்வாஸ்ய கோ³பவநிதாஜநமுத்³த⁴வேந
க³த்வா க்³ரு’ஹம் ரமயதி ஸ்ம விதீர்ணக³ந்தா⁴ம் ।

ஶ்வாவல்கிநா ஹ்ரு’தப்ரு’தா²த்மஜஸங்கடோ ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 22॥

யோ மாக³தே⁴ந ஸமுபாஹ்ரு’தபூ⁴மிபா⁴ரம்
ப்ராப்தாஹவோபகரணோ ப³த சித்ரயுத்³த⁴ம் ।

க்ரு’த்வாக்³ரஜேந ரஹிதோ ப³ஹுஶோ ஜஹார (ஸஹிதோ)
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 23॥

ருத்³தே⁴ புரே யவநகேந புரீம் விதா⁴ய
யோ த்³வாரகாம் ஸ்வஜநமத்ர நிவேஶ்ய ஹ்ரு’ஷ்ட: ।

ம்லேச்ச²ம் சகார முசுகுந்த³ஹக³க்³நித³க்³த⁴ம்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 24॥

மாந்தா⁴த்ரு’ஸூநுமநுக்³ரு’ஹ்ய ஜராஸுதாய
த³த்த்வா ஜயம் ஶ்ருதவித³ர்ப⁴ஸுதாபி⁴லாஷ: ।

தாம் ராக்ஷஸேந விதி⁴நோத³வஹச்ச்²ரியம் ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 25॥

லப்³த்⁴வா து ஶம்ப³ரஹ்ரு’தம் தநயம் ஸ்மரம் ய:
க்ரு’த்வா ப்ரயத்நமயஶ:பரிமார்ஜநாய ।

ஸாத்ராஜிதீமபி ச ஜாம்ப³வதீமவாப
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 26॥

ஹத்வா ஸ்யமந்தகக்ரு’தே த³யிதாபித்ரு’க்⁴ந-
மக்ரூரஸீரிஹ்ரு’தி³காத்மஜஸத்யபா⁴மா: ।

க்ஷுப்³தா: ⁴ ப்ரஸந்நமநஸஶ்ச க்ரு’தா ஹி யேந
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 27॥

காளிந்த்³யவிந்த³த பதிம் மிஹிராத்மஜா யம்
விந்தா³நுவிந்த³ஸஹஜாபி ச மித்ரவிந்தா³ ।

ப³த்³த⁴ர்ஷப⁴ம் ஸபதி³ நாக்³நஜிதீ ச ஸத்யா

க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 28॥
ப⁴த்³ராம் ச கேகயபதேஸ்தநயாமுவாஹ

பி⁴த்த்வா ச லக்ஷமபரைர்நர பைரபே⁴த்³யம் ।
மத்³ராதி⁴பஸ்ய தநயாமபி லக்ஷணாம் ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 29॥

பௌ⁴மம் நிஹத்ய ஸமுரம் தது³பாஹ்ரு’தாநாம்
ஸ்த்ரீணாம் து ஷோட³ஶஸஹஸ்ரமுதா³வஹத்³ ய: ।

தாபி: ⁴ ப்ரு’த²கூ³க்³ரு’ஹக³தாபி⁴ரரம்ஸ்த வை ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 30॥

தா³தும் து பௌ⁴மஹ்ரு’தகுண்ட³லமிந்த்³ரமாத்ரே
ஸ்வர்க³ம் க³த: க²க³வரேண ஸஸத்யபா⁴ம: ।

ய:ஸ்வஸ்தரும் ஸஹ மதே³ந ஜஹார ஶச்யா:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 31॥

ஆநர்தநாத²தநயாபதிநாக்³ரஜேந
யோ த்³வாரகாமதி⁴வஸந் நிஜவல்லபா⁴ஸு ।

ஏகைகஶோ த³ஶ த³ஶாஜநயத் தநூஜாந்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 32॥

யஸ்த்வர்ஜுநேந யதிவேஷநிகூ³ஹிதேந
து³ர்யோத⁴நப்ரியக்ரு’தம் ஹலிநம் ப்ரதார்ய ।

ப⁴த்³ராம் ஸ்வஸாரமபஹாரிதவாந் ஸுப⁴த்³ராம்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 33॥

இந்த்³ராத்மஜேந ஸஹ கா²ண்ட³வமக்³நித³க்³த⁴ம்
க்ரு’த்வா மயம் ச பரிரக்ஷ்ய ஸபா⁴மநேந ।

யோऽகாரயத் ப்ரியக்ரு’தே க²லு த⁴ர்மஸூநோ:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 34॥

பீ⁴மேந மாக³த⁴ந்ரு’பம் யுதி⁴ கா⁴தயித்வா
தத்³ப³த்³த⁴பூ⁴பதிக³ணாம்ஶ்ச விஸ்ரு’ஜ்ய ப⁴க்தாந் ।

யோऽயாஜயத் ரு’துவரேண ஹி த⁴ர்மஸூநும்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 35॥

ஹத்வா து சைத்³யப்ரு’தி²வீபதித³ந்தவக்ரா-
வாஜந்மந: ப்ரப்⁴ரு’தி ஸம்ப்⁴ரு’தமத்ஸரௌ ய: ।

துஷ்டோ ப³பூ⁴வ க்ரு’தக்ரு’த்யதயாதிமாத்ரம்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 36॥

ஸால்வம் ஸஸௌப⁴மகி²லாநபி மோஹயந்தம்
ஹத்வா ஸஸைந்யமபி பௌண்ட்³ரககாஶிபௌ ய: ।

சக்ரே ச காஶிநக³ரீம் நிஜசக்ரத³க்³தா⁴ம்
க்ரு’ஷ்ணோட³வதாத் ஸ ப⁴க³வாந் ஹ்ரு’த³யஸ்தி²தோ ந:॥ 37॥

ஆக்ரு’ஷ்டநீலஸரிதா விவிதா³ந்தகர்த்ரா
ஸாம்பா³பகாரவிஷமீக்ரு’தஹஸ்திநேந ! ।

யஸ்த்வக்³ரஜேந ஸஹ ரஞ்ஜிதவாம்ஸ்த்ரிலோகீம்
க்ரு’ஷ்ணோட³வதாத் ஸ ப⁴க³வாந் ஹ்ரு’த³யஸ்தி²தோ ந:॥ 38॥

அஜ்ஞாதபூ⁴மிஸுரதே⁴ந்வபஹாரதோ³ஷாத்
ஸம்ப்ராப்தகூபவஸதிம் க்ரு’கலாஸரூபம் ।

உத்³த்⁴ரு’த்ய யோ க³மிதவாந் ந்ரு’பதிம் ந்ரு’க³ம் ஸ்வ:

க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 39॥
மாயாவலோகநகுதூஹலதோऽபி⁴யாதம்

த⁴ர்மம் க்³ரு’ஹஸ்த²விஹிதம் ப³ஹுதா⁴ ப்ரத³ர்ஶ்ய ।
சக்ரே ப்ரஸந்நமநஸம் க²லு நாரத³ம் ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 40॥

ஶ்ருத்வா நிருத்³த⁴மநிருத்³த⁴முபேத்ய பா³ணம்
ஜித்வா வ்ரு’ஷத்⁴வஜகி³ரா தமதா²நுக்³ரு’ஹ்ய ।

ப்ரத்யாநயத் ஸபதி³ பௌத்ரமுஷாந்விதம் ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 41॥

தா³ரித்³ர்யதப்தத³யிதாவசஸா ஸமேதம்
ஸ்வஸ்மை ப்ரத³த்தப்ரு’து²கப்ரஸ்ரு’திம் குசேலம் ।

பூ⁴த்யா ஜிதாமரபதிம் க்ரு’தவாந் க்ஷணாத்³ ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 42॥

ஸூர்யோபராக³ஸமயே ப்⁴ரு’கு³வர்யதீர்த²-
ஸ்நாநார்த²மாக³தந்ரு’பர்ஷிஸுஹ்ரு’த்ஸமாஜே ।

யஜ்ஞோத்ஸவம் ஸமதநோத்³ரு’ஷிபி:⁴ பிதுர்ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 43॥

மாத்ரே து கம்ஸநீஹதாம்ஸ்தநயாந் ப்ரத³ர்ஶ்ய
வைதே³ஹபூ⁴பதிவ்ரு’ஷஶ்ருததே³வவிப்ரௌ ।

அந்வக்³ரஹீத்³ யுக³பதே³த்ய க்³ரு’ஹம் தயோர்ய:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 44॥

உத்பாத்³ய கோ⁴ரஸமரம் குருபாண்ட³வாநாம்
பா⁴ரம் பு⁴வோ ப³த ஜஹார நிராயுதோ⁴ ய: ।

த⁴ர்மாத்மஜம் ச ஜயிநம் க்ரு’தவாந் ஸத⁴ர்மம்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 45॥

தீர்தா²ப்லுதே முநிஜநோஜ்ஜி²தஸூதஹத்யம்
ஸ்விஷ்டக்ரதும் நிஹதவல்கலமப்ரஜம் ய: ।

ஆநந்த³யச்சிரவியுக்தமுபேத்ய ஹ்ரு’ஷ்ட:

க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 46॥
ஜ்யேஷ்டே²ந ருகமிணி ஹதேऽதிப³லேऽக்ஷகோ³ஷ்ட²யாம்

காலிங்க³பூ⁴பத³ஶநாம்ஶ்ச நிபாத்ய ஸேஷாத் ।
ஸஞ்சப்ரியாஞ்ச ஸமரஞ்ஜயமாத்மநா ய:
(தஞ்சப்ரியாம் ச ஸமரஞ்ஜயதா³த்மநா ய:)
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 47॥

பார்தே²ந ய:ஸஹ பத³ம் பரமம் ஸ்வமேத்ய
ஸ்வீக்ரு’த்ய நஷ்டதநயாந் த்³விஜபுங்க³வாய ।

த³த்த்வா வயஸ்யமகரோத் ஸப²லப்ரதிஜ்ஞம்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 48॥

மூர்த்யா கி³ரா மது⁴ரயா ஸ்மிதவீக்ஷணாத்³யை-
ராக்ரு’ஷ்டஸர்வகரணா:ஸகலாஶ்ச தே³வ்ய: ।

ஆநந்த³வாரிதி⁴க³தா ந விது³ர்யதோऽந்யத்
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 49॥

யோ விப்ரஶாபஹதமாத்மகுலம் நிஶம்ய
வைராக்³யயுக்தமநஸௌ பிதரௌ முமுக்ஷூ ।

ஶ்ரீநாரதே³ந க்ரு’தவாந் விதி³தாத்மதத்த்வௌ

க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 50॥
ப்ரோவாச ய:ஸ்வமதமுத்தமமுத்³த⁴வாய

யம் ஸூரயோ ஜக³தி பா⁴க³வதம் வத³ந்தி ।
பீதாஸவம் ச க்ரு’தவாந் குலமாத்மஶேஷம்

க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 51॥
கீர்தி விதத்ய பு⁴வநே ஸகலாக⁴ஹந்த்ரீம்

யோ தை³வதைரநுமதோ ப⁴வபத்³மஜாத்³யை: ।
வ்யாதே⁴ந வித்³த⁴சரணோ க³தவாந் ஸ்வகாஷ்டா²ம்

க்ரு’ஷ்ணோऽவதாத் ம ப⁴க³வாந் ஹ்ரு’த³யஸ்தி²தோ ந:॥ 52॥
ஶ்ரீக்ரு’ஷ்ணமுக்தகமித³ம் பட²தாம் ஜநாநாம்

ய: பாதகாநி ஸகலாநி விதூ⁴ய ஸத்³ய: ।
ப⁴க்திம் ஸ்தி²ராம் ஸ்வவிஷயாம் வித³தா⁴தி துஷ்ட:

க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 53॥
கோ³பாத்மஜா வ்ரதக்ரு’ஶா: பரிஹாஸபூர்வம்

யோऽந்வக்³ரஹீத் தத³பி⁴லாஷஸமர்த²நேந ।
சக்ரே ச யோ த்³விஜஸதீ:ஸப²லாத்மப⁴க்தீ:
க்ரு’ஷ்ணோऽவதாத் ஸ ப⁴க³வாந் ஹ்ரு’த³யஸ்தி²தோ ந:॥ 54॥

க்ரு’ஷ்ண: க்ரு’ஷ்ண: க்ரு’ஷ்ண இத்யந்தகாலே
ஜல்பந் ஜந்துர்ஜீவித யோ ஜஹாதி ।

ஆத்³ய: ஶப்³த:³ கல்பதே தஸ்ய முக்த்யை
வ்ரீளாநம்ரௌ திஷ்ட²தோऽந்யாவ்ரு’ணார்தௌ²॥ 55॥

இதி ஶ்ரீக்ரு’ஷ்ணமுக்தகம் ஸம்பூர்ணம் ।

